
13. 14. Kap.
St. Johannes






nak don? Jesus sunji vastedi: gosa mon manam, ik dal don mate muo čuovvot; mutto dastmaŋŋel, de oaǯok don muo čuovvot.

37 Peter sunji cælkka: hærra! manen im dal mate čuovvot du? hæggam mon bigjat aigom du audast.

38 Jesus sunji vastedi: aigokgo don hæggad muo audast bigjat? duođai, duođai dunji cælkam: vuonces i læk bišškomen, auddal go muo golm gærde don biettalak.



14. Kapittal.




1 Ellusek din vaimok suorgganekku! osskot Ibmel ala, ja osskot muo ala!

2 Aččam viesost ollo assamsajek læk. Mutto jos nuft i lifči, de lifčim digjidi cælkkam. Vuolgam digjidi saje rakadet;

3 jo go vuolggam læm, ja digjidi saje rakadam læm, de fast mon boađam, ja din lusam valdam, vai, gost mon læm, di maida læppet.

4 Ja gosa manam, di diettebætte, ja gæino di diettebættet.

5 Thomas sunji cælkka: hærra! æp mi dieđe, gosa don manak; ja moft mattep mi dalle gæino diettet?

6 Jesus sunji cælkka: mon gæidno læm, ja duotvuotta, ja ællem; i oftage boađe ače lusa, æreb go muo boft.

7 Jos muo di læidek dovddam, de læidek maida aččam dovddam, ja dam rajast di dovddabættet su, ja su oaidnam di læppet.

